
Eolas faoin Insint Nua don Eoraip
Tá sé d’aidhm ag an Insint Nua don Eoraip insint nua chuimsitheach don AE a chumadh, insint a bhfuil léiriú ann ar 
shíorfhorás na mór-roinne agus ina gcuirtear san áireamh bunluachanna na hEorpa, mar atá saoirse, daonlathas, dínit 
an duine, comhionannas agus urraim ar chearta an duine.

Tuilleadh eolais faoi rannpháirteachas na saoránach
Ar fud an AE tháinig daoine óga le chéile chun na hábhair is mó is cás leo agus 
smaointe faoi thodhchaí na hEorpa a phlé. Tá sé tábhachtach daoine óga a bheith 
rannpháirteach i ngnóthaí polaitíochta agus saoránach, agus vóta a chaitheamh sna 
toghcháin. Má tá míshástacht ar dhaoine, is féidir gur easpa eolais is cúis leis sin, 
nó an bhraistint gur rud coimhthíoch ag daoine óga an pholaitíocht.

Le linn na gcomhairliúchán, cuireadh béim ar dhóigheanna le daoine óga a sprea-
gadh chun aird a thabhairt ar ghnóthaí an AE agus leis an ráta rannpháirteachais 
i dtoghcháin a mhéadú. Luadh téama tábhachtach sna comhairliúcháin, is é sin an 
coimhthíos atá ann i leith córais agus institiúidí polaitiúla nach suim leo daoine óga. 
Tá an dearcadh ann go bhfuil an AE rófhada “i gcéin” agus nach mbíonn aon teag-
mháil aige le daoine óga, go háirithe daoine óga a chónaíonn faoin tuath, agus gurb 
iondúil gur ar na príomhchathracha agus ar na bailte móra a bhíonn gníomhaíochtaí 
an AE dírithe.

Luadh rud tábhachtach eile, mar atá eolas faoin AE agus faoi institiúidí an AE a scai-
peadh. Ba é tuairim na ndaoine óga nach leor an méid eolais ar an AE a thugtar sna 
córais oideachais, agus gur féidir gur measaide an cás scéalta diúltacha a bheith sna 
meáin faoin AE. Dúradh go raibh sé ríthábhachtach foinsí lárnacha eolais a thiomsú 

do dhaoine óga, agus ról a bheith ag daoine óga sa tiomsú sin, chun eolas ar an AE 
a chur chun cinn. Dúradh freisin go mbeadh meáin ar nós YouTube ina ndóigh éifea-
chtach le heolas a scaipeadh. Dúradh, freisin, go raibh sé tábhachtach eolas 
a sholáthar ar bhealaí suimiúla sothuigthe, e.g. an tumfhoglaim.

Aontacht san éagsúlacht, b’shin é an téama is mó a tháinig chun cinn sna comhair-
liúcháin agus sna tuarascálacha ar na himeachtaí a eagraíodh, agus siúd is gur 
pléadh an fhéiniúlacht ar leith atá ag an Eoraip freisin, bhí go leor daoine ar son na 
comhthuisceana agus na comh-mhaireachtála faoi shíocháin agus faoi rath. I ndei-
readh na dála, is féiniúlacht ilghnéitheach an fhéiniúlacht Eorpach dar leo agus ba 
chóir aird a thabhairt ar an ilghnéitheacht sin ionas nach dtiocfaidh laghdú ar an 
éagsúlacht chultúrtha san Eoraip.

Sa ghrafaic faisnéise cuirtear i láthair go háirithe na smaointe a tháinig as na 
comhairliúcháin mar aon le staitisticí faoi roinnt de na ceisteanna ar cheart don 
AE tosaíocht a dhéanamh díobh, dar le daoine óga. Is é an chéad chéim eile 
smaointe a chíoradh agus plé a spreagadh bunaithe ar an bhfaisnéis a tugadh 
agus ar na ceisteanna a cuireadh.

